
Ishvaraproktam Lingotpattikathanam

ஈஶ்வரப்ரோக்தம் லிங்கோ³த்பத்திகத²நம்

(ஶிவரஹஸ்யாந்தர்க³தே மஹாதே³வாக்²யே)

- ஶிவகௌ³ரீஸம்வாதே³ -

ஈஶ்வர உவாச ।
விவாத:³ஸுமஹாநாஸீத் ப்³ரஹ்மவிஷ்ண்வோ: பரஸ்பரம் ।
அஹம் கர்தா ஹ்யஹம் கர்தா ந மத்தோऽந்யோ ஜக³த்பிதா ॥ 3॥
ஏவமாஹ ஹரிம் ப்³ரஹ்மா ப்³ரஹ்மாணம் ச ஹரிஸ்ததா³ ।
தயோர்த³ர்பாபஹாராய ப்ரபோ³தா⁴ர்த²ம் ச தே³வயோ: ॥ 4॥
மத்⁴யே ஸமப⁴வல்லிங்க³ம்மைஶ்வரம் தைஜஸம் பரம் ।
ஜ்வாலாமாலாவ்ரு’தம் தி³வ்யமப்ரமேயமநூபமம் ॥ 5॥
யோஜநாயுதவிஸ்தீர்ணம் ஸ்தி²தம் தத்ராऽமலாம்ப⁴ஸி ।
ஜ்வாலாபி⁴ர்மோஹிதௌ தஸ்ய லிங்க³ஸ்யாஸுரஸத்தமே ॥ 6॥
ததா³ விஸ்மயமாபந்நௌ அத்³ராஷ்டாமமராதி⁴பௌ ।
க³தாவூர்த்⁴வமத⁴ஸ்தஸ்ய ஸம்ப்ரதா⁴ர்ய பரஸ்பரம் ।
அதோ⁴ த்³ரஷ்டும் க³தோ விஷ்ணுரகா³தூ³ர்த்⁴வம் பிதாமஹ: ॥ 7॥
அத்³ரு’ஷ்ட்வா தமத⁴ஶ்சோர்த்⁴வம் தௌ ஸமேத்ய பரஸ்பம் ।
க்ரு’தாஞ்ஜலிபுடௌ பூ⁴த்வா லிங்க³ தத் துஷ்டுவதுஸ்ததா³ ॥ 8॥
ப்³ரஹ்மவிஷ்ணூ ஸமாபந்நௌ ப⁴க்த்யா பரமயா யுதௌ ।
லிங்க³மத்⁴யே பரம்லிங்க³ம் ஸ்தி²தம் ப்ராதே³ஶஸம்மிதம் ॥ 22॥
ஸமாதி⁴ஸ்தோத்ரஸம்பந்நௌ த்³ரு’ஷ்டவந்தௌ ஶிவாத்மகம் ।
நைவ தத்காஞ்சநம் ரௌப்யம் நாபூ⁴த் ஸ்பா²டிகமௌக்திகம் ॥ 23॥
லக்ஷமாத்ரம் ஸ்தி²தம் ஶாந்தம் கேவலம் தச்சி²வாத்மகம் ।
தயோஸ்துஷ்டோ மஹாதே³வ: ப்ரதா³ய வரமுத்தமம் ॥ 24॥

காரணத்வமநுஜ்ஞாய தத்ரைவாந்தரதீ⁴யத ।
ததா³ ப்ரப்⁴ரு’தி ப்³ரஹ்மாத்³யா ப்ரதிஷ்டா²ப்ய ஸுராஸுரா: ॥ 25॥
தல்லிங்கா³நுக்ரு’தம் லிங்க³ம் பூஜயேயுஸ்தபோத⁴நா: ।
பரம் ஶுத்³த⁴ஶரீரம் ச லிங்க³க்ஷேத்ரமநாதி³மத் ॥ 26॥
யதே³ததை³ஶ்வரம் தேஜஸ்தல்லிங்க³ம் பஞ்சஸம்ஜ்ஞிதம் ।
கல்பாந்தே தஸ்ய லிங்க்³ங்க³ஸ்ய லீயந்தே ஸர்வதே³வதா: ॥ 27॥
த³க்ஷிணே லீயதே ப்³ரஹ்மா வாமதஸ்து ஜநார்த³ந: ।
ஹ்ரு’த³யே சைவ கா³யத்ரீ ஸர்வவேதோ³த்தமோத்தமா ॥ 28॥
லீயந்தே மூர்த்⁴நி வை வேதா:³ஸஷட³ங்க³பத³க்ரமா: ।
ஜட²ரே லீயதே ஸர்வம் ஜக³த்ஸ்தா²வர ஜங்க³மம் ॥ 29॥
உத்பத்³யதே புநஸ்தஸ்மாத் ப்³ரஹ்மாதி³ஸசராசரம் ।
ஆகாஶம் லிங்க³மித்யாஹு: ப்ரு’தி²வீ தஸ்ய பீடி²கா ॥ 30॥
ஆலய:ஸர்வபூ⁴தாநாம் லயநால்லிங்க³முச்யதே ।
தஸ்மால்லிங்க³ம் ப்ரதிஷ்டா²ப்ய ஸர்வதே³வப⁴வோத்³ப⁴வம் ॥ 31॥
ஸ்தா²பிதம் தேந ஸர்வம் ஸ்யாத்பூஜிதம் ச ந ஸம்ஶய: ।
க்ரு’தாஞ்ஜலிபுடோ விஷ்ணுர்ப்³ரஹ்மா சாபி விஶேஷத: ॥ 32॥
லிங்கோ³த்பத்திஸ்தவமிமமுமே ய: ஶ‍்ரு’ணோதீஹ ப⁴க்த்யா
தஸ்யாபாரமஹாக⁴ஸங்க⁴நிசய:ஸத்³யோ விநாஶம் வ்ரஜேத் ।
லிங்க³ஸ்தா²பநபுண்யமப்யதிதராம் ஸம்ப்ராப்ய கா³ணத்வம-
ப்யந்தே யாதி மமாத்³ரிராஜஶிக²ரே ஸத்யம் வதா³ம்யத்³ரிஜே ॥ 71॥
॥இதி ஶிவரஹஸ்யாந்தர்க³தே ஈஶ்வரப்ரோக்தம் லிங்கோ³த்பத்திகத²நம் ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 4

லிங்கோ³த்பத்திஸ்தவ: । வாவ்ரு’த்தஶ்லோகா: ॥

Śiva ஶிவ narrates to Devī தே³வீ, the story of Liṅgodbhava லிங்கோ³த்³ப⁴வ; i.e. the

Manifestation of Śiva ஶிவ as the Jvālāliṅga ஜ்வாலாலிங்க³ - whose beginning and end

could not be detected by Brahmā ப்³ரஹ்மா and Viṣṇu விஷ்ணு.

